
TAARIFA KWA UMMA

KATAZO LA KUTOA HUDUMA ZA MSAADA WA KISHERIA BILA USAJILI KWA
MUJIBU WA SHERIA YA MSAADA WA KISHERIA, SURA YA 21

Wizara ya Katiba na Sheria kupitia Msaijili wa Watoa Huduma za Msaada wa
Kisheria inapenda kuwakumbusha Watoa Huduma za Msaada wa Kisheria na
wadau wa Msaada wa Kisheria wote kuwa, kwa mujibu wa Sheria ya Msaada wa
Kisheria Sura ya 21, pamoja na Kanuni zake za Mwaka 2018 ni marufuku kwa mtu
au taasisi yoyote kutoa Huduma za Msaada wa Kisheria bila kuwa imesajiliwa na
Msajili wa Huduma za Msaada wa Kisheria.

Kwamba, kwa mujibu wa Kifungu cha 10(1) cha Sheria ya Msaada wa Kisheria Sura
ya 21 kinaeleza kuwa Shirika au Taasisi haitakuwa na uwezo wa kutoa Huduma za
Msaada wa Kisheria isipokuwa kama imesajiliwa chini ya Sheria ya Msaada wa
Kisheria Sura ya 21. Vilevile, Kifungu cha 46 cha Sheria hiyo kinaweka adhabu kwa
mtu au taasisi itakayokiuka matakwa hayo ya kisheria.

Hivyo basi, Wizara ya Katiba na Sheria inawataka Watoa Huduma wote wa Msaada
wa Kisheria kuhakikisha kuwa wanasaijiliwa rasmi na kupata cheti cha usaijili kabla
ya kuanza au kuendelea kutoa huduma hizo kwa wananchi. Wizara inatoa muda wa
siku 21 kuanzia tarehe ya tangazo hili kuwafahamisha Watoa Huduma wote wa
Msaada wa Kisheria kujisajili kwa mujibu wa Sheria. Watoa Huduma ambao bado
hawajasajiliwa wanahimizwa kuwasilisha maombi yao ya usajili kwa Msajili wa
Huduma za Msaada wa Kisheria, Wizara ya Katiba na Sheria. Aidha, watoa huduma
ambao muda wao wa miaka mitatu (3) umefika tamati wanatakiwa kuhuisha vyeti
vyao katika mfumo ili wapate sifa za kuendelea kutoa huduma za Msaada wa
Kisheria.



Wizara itaendelea kuchukua hatua stahiki kwa mujibu wa Sheria dhidi ya mtu yeyote

au taasisi yoyote itakayobainika kutoa Huduma za Msaada wa Kisheria bila usajili
halali.

lli kufanikisha usajili tafadhali tembelea PORTAL YA HAKI SHERIA
(https://tlegalaid.sheria.go.tz/) na kwa mawasiliano zaidi tafadhali wasiliana na Bi.
Maseli Mussa kwa namba +255762 014 029.

